Persekitaran Ekonomi Antarabangsa

Prestasi Ekonomi Global

Pertumbuhan global berterusan pada S12025

Sorotan

Pertumbuhan global berterusan, disokong oleh
permintaan dalam negeri berikutan keadaan pasaran
pekerja yang positif. Di China, pertumbuhan disokong
oleh penggunaan yang didorong oleh fiskal serta
pembelian eksport yang dipercepat. Manakala di AS,
pertumbuhan menjadi sederhana disebabkan oleh
aktiviti import yang dipercepat oleh pengimport serta
aktiviti penggunaan yang lebih perlahan.

Perkembangan perdagangan bercampur-campur,
berikutan pertumbuhan eksport yang didorong
sebahagiannya oleh aktiviti yang dipercepat untuk
beberapa produk dan ekonomi, manakala kadar
pertumbuhan eksport menjadi sederhana bagi produk
dan ekonomi lain.

Inflasi keseluruhan menjadi sederhana, terutamanya
dalam ekonomi sedang pesat membangun disebabkan
oleh harga makanan yang lebih rendah. Sementara itu,
inflasi di negara maju meningkat sedikit berikutan
harga tenaga yang lebih tinggi serta faktor-faktor
idiosinktratik yang menyebabkan kenaikan harga
makanan.

Harga minyak mentah Brent meningkat sedikit
kepada USD75 setong pada S12025 (S4 2024: USD74
setong) berikutan sekatan perdagangan yang lebih
ketat oleh AS terhadap Iran dan Venezuela, diimbangi
oleh jangkaan peningkatan bekalan minyak

OPEC+ disebabkan oleh pengurangan pemotongan
pengeluaran sukarela secara berperingkat.

